
Cael trafferth darllen y cylchlythyr yma? Darllenwch ef yn eich 
porwr. 

 

 

Rhifyn 255 (Cymru) – 13 Tachwedd 2019 

 

 

Etholiad cyffredinol Senedd y DU: canllawiau diogelwch i 
ymgeiswyr ac asiantiaid  
 
Roeddem am eich atgoffa o'r canllawiau diogelwch i ymgeiswyr ac 
asiantiaid sydd ar gael ar ein gwefan, a thynnu sylw at sut y gallwch 
helpu, drwy rannu'r canllawiau hyn â phob ymgeisydd ac asiant.  
 
Lluniwyd y canllawiau gan Gyngor Cenedlaethol Penaethiaid yr 
Heddlu, ar y cyd â Gwasanaeth Erlyn y Goron a'r Comisiwn 
Etholiadol, er mwyn helpu'r rheini sydd am gymryd rhan yn yr 
etholiad i ddeall pan fydd ymddygiad yn mynd y tu hwnt i ddadl 
wleidyddol ac y bydd o bosibl yn anghyfreithlon. 
 
Yn ogystal, mae heddluoedd lleol yn awyddus i ymgysylltu'n 
uniongyrchol ag ymgeiswyr ac i roi cymorth iddynt mewn perthynas 
â chyngor diogelwch.  
 
Gall Swyddogion Canlyniadau a'u timau helpu heddluoedd lleol i 
ymgysylltu'n uniongyrchol â phob ymgeisydd, drwy ofyn am 
ganiatâd gan yr ymgeiswyr i hwyluso cyswllt uniongyrchol gan yr 
heddlu ar lefel leol. Er mwyn gwneud hyn, dylech ofyn y cwestiynau 
canlynol i bob ymgeisydd:  
 

 A yw'r ymgeisydd yn awyddus i'r heddlu gysylltu'n 
uniongyrchol ag ef er mwyn trafod ei ddiogelwch personol?  
 

 Os felly, a yw'r ymgeisydd yn fodlon i'r Swyddog 
Canlyniadau rannu ei fanylion cyswllt personol â'r heddlu 
lleol?  
 

 Os felly, a yw'n rhoi caniatâd i'r heddlu gadw'r manylion hyn 
er mwyn iddynt allu cysylltu?  

 

 

 

Cynnwys 

 

Etholiad cyffredinol 
Senedd y DU: canllawiau 
diogelwch i ymgeiswyr ac 
asiantiaid  
 
Gwybodaeth i'ch atgoffa am 
y canllawiau diogelwch sydd 
ar gael i ymgeiswyr ac 
asiantiaid a chais i gasglu 
caniatâd gan ymgeiswyr er 
mwyn i heddluoedd lleol allu 
ymgysylltu â phob 
ymgeisydd.  

Etholiad cyffredinol 
Senedd y DU: y wybodaeth 
ddiweddaraf am enwau, 
disgrifiadau ac 
arwyddluniau pleidiau 
 
Gwybodaeth am enwau, 
disgrifiadau ac arwyddluniau 
pleidiau mewn perthynas ag 
etholiad cyffredinol Senedd y 
DU.   

 
Etholiad cyffredinol 
Senedd y DU: canllaw 
hawdd i'w ddarllen i 
bleidleiswyr  
 
Gwybodaeth am ganllaw 
hawdd i'w ddarllen i 
bleidleiswyr a luniwyd gan y 
Comisiwn a Mencap, a dolen 
i'r canllaw hwnnw.  

 
Ymgynghoriad ar Godau 
Ymarfer y Comisiwn 
Etholiadol ar wariant 
etholiadol ar gyfer pleidiau 
gwleidyddol ac ymgeiswyr 
yn etholiadau Cynulliad 
Cenedlaethol Cymru 

Wedyn, dylai Swyddogion Canlyniadau ddarparu manylion yr holl 
ymgeiswyr sydd wedi rhoi caniatâd fel y nodir uchod i SPOC eu 
heddlu lleol erbyn dydd Llun 18 Tachwedd.  
 
Bydd heddluoedd lleol hefyd yn trefnu sesiynau galw heibio 
ychwanegol i ymgeiswyr, lle y cânt gyfle i gyfarfod â swyddogion 
SPOC yr heddlu yn bersonol a thrafod unrhyw bryderon diogelwch 
sydd ganddynt. Caiff pob Swyddog Canlyniadau ei hysbysu am 
ddyddiadau'r sesiynau hyn erbyn 14 Tachwedd fan bellaf, ac mae 
Cyngor Cenedlaethol Penaethiaid yr Heddlu wedi gofyn am gymorth 
Swyddogion Canlyniadau i roi'r manylion hyn i bob ymgeisydd.  

 

 
Etholiad cyffredinol Senedd y DU: y wybodaeth ddiweddaraf 
am enwau, disgrifiadau ac arwyddluniau pleidiau  
 
Ers Bwletin 254, rydym wedi diweddaru'r canlynol ar y gofrestr o 
bleidiau gwleidyddol:  
 

 Cornerstone 

 The Universal Good Party 

 Co-operative Party 

 The Brexit Party  
 
Gallwch ddod o hyd i fanylion llawn am y diwygiadau a wnaed 
gennym yn ein rhestr o benderfyniadau diweddar i gymeradwyo neu 
wrthod enwau, disgrifiadau ac arwyddluniau pleidiau y 
gwnaethpwyd cais ar eu cyfer.  
 
Pan dderbynnir enwebiadau, rhaid i Swyddogion Canlyniadau 
(Gweithredol) sicrhau bod enw'r blaid neu unrhyw ddisgrifiad a 
roddwyd ar y ffurflen enwebu, ynghyd â'r arwyddlun y gofynnwyd 
amdano, wedi'u cofrestru ar gofrestr y Comisiwn o bleidiau 
gwleidyddol a bod y manylion a roddwyd yn cyfateb i'r cofrestriad. 
Er mwyn sicrhau eich bod yn darllen y wybodaeth ddiweddaraf, 
efallai y bydd angen i chi ddileu hanes eich porwr neu ddiweddaru'r 
dudalen. Os nad ydych yn siŵr sut i wneud hyn, dylai eich tîm TG 
allu eich cynghori. 
 
Yn ddiweddar, rydym wedi derbyn nifer o ymholiadau yn ymwneud 
â phleidiau sydd wedi newid eu Swyddog Enwebu cofrestredig. Fel 
y nodir yn Rhan C ein canllawiau, er y gallwch weld pwy yw 
Swyddog Enwebu plaid benodol drwy gyfeirio at gofrestr y 
Comisiwn o bleidiau gwleidyddol, ar yr amod bod yr unigolyn sydd 
wedi llofnodi'r dystysgrif awdurdodi yn honni ei fod wedi cael 
awdurdod i wneud hynny gan y Swyddog Enwebu cofrestredig, dylid 
ystyried bod y dystysgrif yn ddilys.  
 
Ffeil Zip o arwyddluniau  
Mae ffeil Zip o ddelweddau arwyddluniau ar gael ar ein gwefan. Fe'i 
diweddarwyd ddiwethaf ar 5 Tachwedd. Ni ddylech ddefnyddio 
unrhyw ffeiliau Zip a lawrlwythwyd cyn y dyddiad hwn at unrhyw 
ddiben.  
 
Er bod croeso i'ch argraffydd ddefnyddio'r ffeil Zip i baratoi papurau 
pleidleisio, y wybodaeth ar gofrestr y Comisiwn o bleidiau 
gwleidyddol y dylid ei defnyddio i gadarnhau pa arwyddlun a 

Gwybodaeth am 
ymgynghoriad y Comisiwn 
sy'n dod i ben ddydd Gwener 
31 Ionawr 2020, a dolen i'r 
ymgynghoriad hwnnw.  

 
 

Rydym yn cyhoeddi bwletinau yn 
rheolaidd. Maent yn un o'n prif 
ffyrdd o gyfathrebu gyda 
Swyddogion Canlyniadau, 
Swyddogion Cofrestru Etholiadol 
a'u staff. Mae rhifynnau'r 
gorffennol o Fwletinau Cymru, 
Lloegr a'r Alban ar gael yma. 
Gallwch hefyd danysgrifio i'r 

Bwletin. 

 

 Rhowch wybod i ni am unrhyw 
newidiadau staff yn eich tim. 
Bydd hyn yn helpu i ni sicrhau 
bod ein rhestr bostio yn gyfredol. 

 

Os oes Swyddog 
Canlyniadau/Swyddog Cofrestru 
Etholiadol newydd yn cael eu 
penodi yn eich awdurdod, 
cysylltwch â'r tîm yng Nghymru 
drwy e-bostio 
gwybodaeth@comisiwnetholiado
l.org.uk. 

 

Rydym yn anfon y cylchlythyr 
yma atoch gan ei fod yn cynnwys 
gwybodaeth bwysig am waith y 
Comisiwn Etholiadol sy'n 
berthnasol i chi. Mae'r 
cylchlythyr yn rhan o dasg 
gyhoeddus y Comisiwn 
Etholiadol sydd â'i sail yn Neddf 
Pleidiau Gwleidyddol, Etholiadau 
a Refferenda 2000. Byddwn yn 
rheoli eich gwybodaeth bersonol 
a manylion cyswllt yn unol â 
Rheoliadau Diogelu Data 
Cyffredinol a deddfwriaeth 
diogelu data y DU, fel sydd yn 
ein hysbysiad preifatrwydd 
(https://www.comisiwnetholiadol.
org.uk/privacy-notice) 

Os nad ydych am dderbyn y 
cylchlythyr yma mwyach, 
gallwch ddad-danysgrifio unrhyw 

bryd. 

disgrifiad i'w hargraffu ar y papurau pleidleisio. Felly, dylech 
sicrhau mai dim ond ar ôl i enwebiadau gau y byddwch chi a'ch 
argraffwyr yn lawrlwytho ac yn defnyddio'r ffeil Zip.  
 
Os bydd gennych unrhyw gwestiynau am y cofrestrau, mae croeso i 
chi gysylltu â ni. 

 

 

Etholiad cyffredinol Senedd y DU: canllaw hawdd i'w ddarllen i 
bleidleiswyr  
 
Ar 7 Tachwedd, gwnaethom lansio canllaw hawdd i'w ddarllen i 
bleidleiswyr ag anabledd dysgu. Lluniwyd y canllaw mewn 
partneriaeth â Mencap, sef elusen sy'n gweithio gyda phobl ag 
anabledd dysgu. 
 
Dyluniwyd y canllaw er mwyn helpu'r rheini ag anabledd dysgu i 
ddeall sut i gymryd rhan, cofrestru a phleidleisio yn etholiad 
cyffredinol Senedd y DU ar 12 Rhagfyr.  

 

 

Ymgynghoriad ar Godau Ymarfer y Comisiwn Etholiadol ar 
wariant etholiadol ar gyfer pleidiau gwleidyddol ac ymgeiswyr 
yn etholiadau Cynulliad Cenedlaethol Cymru  
 
Heddiw, mae'r Comisiwn Etholiadol wedi cyhoeddi ei ymgynghoriad 
ar Godau Ymarfer ar wariant etholiadol gan bleidiau gwleidyddol ac 
ymgeiswyr. Bydd y Codau hyn yn berthnasol i etholiadau Cynulliad 
Cenedlaethol Cymru. 
 
Gallwch ddod o hyd i'r Codau a'r ymgynghoriad ar ein gwefan. 
 
Er bod y gyfraith a chanllawiau presennol yn glir, roeddem eisiau 
sicrhau bod y rheolau mor gynhwysfawr â phosibl i ymgeiswyr a 
phleidiau.   
 
Ein hamcanion wrth baratoi'r Codau yw: 

 rhoi canllawiau clir i ymgeiswyr, eu hasiantiaid a phleidiau 
gwleidyddol ynghylch pa eitemau o wariant sy'n cyfrif tuag at 
derfynau gwariant ac sydd angen eu hadrodd 

 rhoi eglurder i bleidiau gwleidyddol ac ymgeiswyr ynghylch 
pryd dylai gwariant (gan gynnwys gwariant tybiannol) gael ei 
gynnwys mewn cofnod gwariant ymgeisydd, a phryd ddylai 
fod mewn cofnod gwariant plaid 

 sicrhau bod eglurder a chysondeb wrth adrodd gwariant 
digidol gan bleidiau gwleidyddol ac ymgeiswyr 

 
Byddwn yn adolygu'r ymatebion a dderbyniwn ac yn ystyried sut y 
gellir defnyddio'r adborth i sicrhau bod y Codau yn cyflawni ein 
nodau.  
 
Yn dilyn cymeradwyaeth gan Cynulliad Cenedlaethol Cymru, rydym 
yn bwriadu cyhoeddi'r Codau mewn pryd ar gyfer dechrau'r cyfnod 
rheoledig ar gyfer yr etholiadau y bwriedir eu cynnal ym mis Mai 
2021.  

Byddem yn gwerthfawrogi eich adborth. Mae'r ymgynghoriad yn cau 
ddydd Gwener 31 Ionawr 2020.

 

Y Comisiwn Etholiadol, Cymru  
Ty'r Cwmnïau, Ffordd y Goron, Caerdydd, CF14 3UZ  
Ffôn: 0333 103 1929   

Ffôn testun: 18001 020 7271 0500 
 gwybodaeth@comisiwnetholiadol.org.uk 

